
1. Estándares de aprendizaxe e competencias imprescindibles.

1. CRITERIOS DE AVALIACIÓN 1. ESTÁNDARES DE APRENDIZAXE

LINGUA CASTELÁ:

- Participar en situacións de comunicación, dirixidas ou 
espontáneas, respectando as normas da comunicación: 
quenda de palabra, escoita atenta e incorporación ás 
intervencións dos e das demais.

-  Valorar os medios de comunicación social como 
instrumento de aprendizaxe e de acceso a informacións e 
experiencias doutras persoas.

- Utilizar diferentes fontes e soportes para seleccionar e 
recoller información, ampliar coñecementos e aplicalos en
traballos persoais.

- Producir textos segundo un modelo con diferentes 
intencións comunicativas, con coherencia, aplicando as 
regras ortográficas e coidando a caligrafía, a orde e a 
presentación.

- Elaborar proxectos individuais  sobre diferentes temas da
área.

- Utilizar as Tecnoloxías da Información e a 
Comunicación de modo eficiente e responsable para 
presentar as súas producións.

- Aplicar os coñecementos básicos sobre a estrutura da 
lingua, a gramática (categorías gramaticais), o vocabulario
(formación e significado das palabras e campos 
semánticos), así coma as regras de ortografía para 
favorecer unha comunicación máis eficaz.

- Desenvolver as destrezas e competencias lingüísticas a 
través do uso da lingua.

- Valorar os textos literarios e utilizar a lectura como fonte
de lecer e información e consideralos como un medio de 
aprendizaxe e enriquecemento persoal. 

- Aplica as normas socio-comunicativas: escoita activa, 
espera de quendas, participación respectuosa, adecuación 
á intervención da persoa interlocutora e normas básicas de
cortesía.

- Consulta diferentes fontes bibliográficas e textos de 
soporte informático para obter información para  realizar 
traballos individuais.

- Escribe textos organizando as ideas con cohesión básica 
e respectando as normas gramaticais e ortográficas. 

- Usa  Internet e as Tecnoloxías da Información e a 
Comunicación para escribir, presentar e ilustrar os textos, 
buscar información.

- Coñece e recoñece as categorías gramaticais pola súa 
función na lingua: presentar ao nome, substituír ao nome, 
expresar características do nome, expresar accións ou 
estados, enlazar ou relacionar palabras.

- Identifica e clasifica os diferentes tipos de palabras nun 
texto.

- Valora e recoñece as características fundamentais de 
textos literarios narrativos, poéticos e dramáticos.

LINGUA GALEGA:

- Valorar e utilizar os documentos audiovisuais dos medios
de comunicación como instrumento de aprendizaxe.

- Interpretar e comprender, de maneira xeral, a 
información procedente de gráficos e esquemas sinxelos 

- Usar, de maneira xeral, as estratexias de planificación, 
textualización e revisión do texto.

- Elaborar textos breves e sinxelos con creatividade.

- Usar as TIC, con certa autonomía, para a busca de 
información, tratamento dos textos e realización de 
presentacións.

-  Coidar a presentación dos traballos escritos en calquera 

- Accede a documentos audiovisuais e dixitais, para obter, 
seleccionar e clasificar, con certa autonomía, a 
información relevante e necesaria para realizar traballos 
ou completar información, valorando os medios de 
comunicación como instrumento de aprendizaxe.

. Interpreta e comprende, de maneira xeral, a información 
de gráficos, esquemas sinxelos , relacionándoa co contido 
do texto que acompaña.

- Elabora o texto cunha estrutura definida, con coherencia 
e cohesionando, de maneira xeral, os enunciados.

- Escribe textos sinxelos de carácter creativo



soporte e valorar a lingua escrita como medio de 
comunicación.

- Utilizar terminoloxía lingüística e gramatical básica, 
como apoio á comprensión e á produción de textos, así 
como aplicar o seu coñecemento no uso da lingua.

- Coñecer e aplicar, de forma xeral, as normas ortográficas
xerais e as de acentuación en particular.

- Coñecer,de xeito xeral, as características relevantes da 
lingua galega e identificar e valorar esta lingua dentro da 
realidade plurilingüe e pluricultural.

- Identificar as características dos diferentes xéneros 
literarios.

- Busca e selecciona información en diferentes fontes e 
soportes dixitais.

- Emprega procesadores de textos con certa autonomía.

- Coida a presentación dos textos seguindo as normas 
básicas de presentación establecidas: marxes, disposición 
no papel, limpeza, calidade caligráfica, separación entre 
parágrafos, interliñado… en calquera soporte.

- Recoñece as diferentes categorías gramaticais pola súa 
función na lingua: substantivo, artigo, adxectivo e verbo .

- Coñece e utiliza as normas ortográficas, aplicándoas nas 
súas producións escritas

 -Identifica e valora a lingua galega dentro da realidade 
plurilingüe e pluricultural.

- Identifica as características principais dos diferentes 
xéneros literarios: narrativa, poesía e teatro.

LINGUA INGLESA:

-  Comprender a idea global e a información máis 
importante en textos orais moi breves, con estruturas 
simples e coñecidas cun léxico de uso moi frecuente e 
conectados cos propios intereses e coas propias 
experiencias do alumnado, articulados con claridade e 
transmitidos  por soportes multimedia 
- Valorar a lingua estranxeira como instrumento de 
comunicación
- Identificar o tema e comprender o sentido xeral e as 
ideas principais en textos escritos sinxelos de temas  cun 
léxico cotián de interese para o alumnado e que conte con 
apoio visual en soporte  dixital.
- Recoñecer as estratexias básicas máis adecuadas para a 
comprensión do sentido xeral, e as ideas principais en 
textos escritos sinxelos.
- Elaborar textos sinxelos propios, compostos de frases 
simples illadas, utilizando con razoable corrección as 
convencións ortográficas e os principais signos de 
puntuación, para falar de si mesmo, da súa contorna máis 
inmediata e de aspectos da súa vida cotiá
- Usar ferramentas informáticas para completar 
actividades, realizar sinxelas presentacións e transmitir 
información. 
- Identificar aspectos socioculturais e sociolingüísticos 
básicos e significativos e aplicar progresivamente os 
coñecementos adquiridos sobre estes, a unha comprensión
adecuada do texto oral e escrito.

- Comprende o sentido global e a información máis 
importante de textos orais, con estruturas coñecidas e 
léxico de uso cotiá adecuados á súa idade, procedentes de 
medios audiovisuais ou da Internet. 
- Recoñece a diversidade lingüística da súa contorna como
elemento enriquecedor. 
- Comprende a idea principal dun texto escrito sinxelo, 
con apoio visual, procedente dos medios de comunicación 
adaptados á súa competencia lingüística e acorde coa súa 
idade.  
- Emprega algunhas estratexias básicas para a 
comprensión lectora
- Elabora textos sinxelos relacionados con temas da súa 
vida cotiá, experiencias e actividades 
- Amosa interese polo uso guiado das TIC para producir 
textos e presentacións e transmitir información escrita
- Identifica aspectos básicos da vida cotiá dos países onde 
se fala a lingua estranxeira (horarios, comidas, 
festividades…) e compáraos cos propios, amosando unha 
actitude de apertura cara ao diferente. 

MATEMÁTICAS:

- Expresar  de forma razoada o proceso seguido na resolu-
ción dun problema.

- Utilizar procesos de razoamento e estratexias de resolu-
ción de problemas, realizando os cálculos necesarios e 
comprobando as solucións obtidas. 

- Comunica de forma razoada o proceso seguido na reso-
lución dun problema de matemáticas ou en contextos da 
realidade.

- Analiza e comprende o enunciado dos problemas (datos, 
relacións entre os datos, contexto do problema).



- Operar cos números tendo en conta a xerarquía das ope-
racións, aplicando as propiedades destas, as estratexias 
persoais e os diferentes procedementos que se empregan 
segundo a natureza do cálculo que se ha de efectuar.

- Coñecer as figuras planas; cadrado, rectángulo, 
romboide, triángulo, trapecio e rombo.

- Comprender o método para calcular o perímetro dun pa-
ralelogramo, un triángulo, un trapecio e un rombo.

- Recoñecer os poliedros, pirámides, esfera e cono.

- Aplica as propiedades das operacións e as relacións entre
elas. 

- Efectúa operacións con números decimais. 

- Aplica a xerarquía das operacións e os usos do paréntese.

- Calcula porcentaxes dunha cantidade aplicando o 
operador decimal ou fraccionario correspondente. 

- Resolve problemas da vida cotiá empregando 
porcentaxes, explicando o significado dos datos, a 
situación plantexada, o proceso seguido e as solucións.

- Identifica e nomea polígonos atendendo ao número de 
lados. 

-Identifica poliedros, conos, pirámides e esferas.

- Utiliza a composición e a descomposición para formar 
figuras planas e corpos xeométricos a partir de outras  
obtidas.

- Comprender o método para calcular o perímetro dun pa-
ralelogramo, un triángulo, un trapecio e un rombo.

C. SOCIAIS:

- Realizar un traballo de investigación que supoña a busca,
selección e organización de información sobre fenómenos 
previamente delimitados, a realización dun produto, a 
documentación do proceso e a comunicación do resultado.

- Recoñecer as zonas climáticas mundiais e os tipos de 
clima de España identificando algunhas das súas 
características básicas

- Describir as características do relevo de España e a súa 
rede hidrográfica, localizándoas nun mapa.

- Explicar as características de cada tempo histórico 
estudado e certos acontecementos desas épocas que 
determinaron cambios fundamentais no rumbo da historia.

-Busca información (empregando as TIC e outras fontes 
directas e indirectas), selecciona a información relevante, 
organízaa, analízaa, obtén conclusións sinxelas e 
comunícaas oralmente e/ou por escrito. 
-Describe e sinala nun mapa os tipos de climas de España 
e as zonas ás que afecta cada un, interpretando e 
analizando climogramas de distintos territorios de España 
e relacionándoos co clima ao que pertencen. 
- Localiza nun mapa as principais unidades de relevo en 
España e as súas vertentes hidrográficas. Sitúa nun mapa 
os mares, os océanos e os grandes ríos de España.
-  Identifica a idea de idade da historia e data a Idade 
Media e Moderna, asociándoas aos feitos que marcan os 
seus inicios e finais.
- Explica aspectos relacionados coa forma de vida e or-
ganización social de España das distintas épocas históricas
estudadas.

C. NATURAIS:

- Obter información relevante sobre feitos ou fenómenos 
previamente delimitados, facer predicións sobre sucesos 
naturais, integrar datos de observación directa e indirecta a
partir da consulta de fontes directas e indirectas.

- Realizar proxectos, experiencias sinxelas e pequenas in-
vestigacións e presentar informes coas conclusións en di-
ferentes soportes.

- Coñecer diferentes niveis de clasificación dos seres vi-
vos, atendendo as súas características e tipos.

- Busca, selecciona e organiza información concreta e 
relevante, analízaa, obtén conclusións e elabora as tarefas 
propostas . 
- Expresa  de forma clara e ordenada contidos relaciona-
dos coa área manifestando a comprensión de textos orais 
e/ou escritos. 
- Efectúa búsquedas  de información na rede. 
- Coñece e aplica estratexias de acceso e traballo na rede.
- Realiza proxectos, experiencias sinxelas e pequenas in-
vestigacións  extraendo conclusións e comunicando os re-
sultados.



- Investigar as características dos ecosistemas do seu con-
torno mediante a recollida de datos empregando diversas 
fontes de información e presentando resultados en diferen-
tes soportes.

- Identificar e localizar os principais órganos implicados 
na realización das funcións vitais do corpo humano, esta-
blecendo algunhas relacións fundamentais entre eles.

- Coñecer algunhas características do método de traballo 
científico .

- Clasifica os seres vivos e nomea as principais caracterís-
ticas atendendo ao seu reino.
- Coñece e explica as principais características e com-
poñentes dun ecosistema.
- Investiga ecosistemas e presenta resultados en diferentes 
soportes.
- Identifica e localiza os principais órganos implicados na 
realización das funcións vitais do corpo humano. 
- Identifica as principais características dos sistemas e apa-
ratos respiratorio, dixestivo, locomotor, circulatorio e ex-
cretor e explica as principais funcións.
- Practica o método científico, sendo ordenado, organiza-
do e sistemático.

EDUCACIÓN FÍSICA:

- Utilizar as novas tecnoloxías dun xeito guiado para 
localizar a información

- Presentar os traballos atendendo ás pautas 
proporcionadas, con orde, estrutura e limpeza.

-Recoñecer os hábitos beneficiosos e prexudiciais para á 
saúde.

- Participar activamente nas actividades propostas

- Identificar termos sobre o aparello locomotor en relación
coa área de ciencias da natureza

- Coñecer as habilidades motrices básicas

- Utiliza as novas tecnoloxías para localizar e extraer a 
información que se lle solicita.
- Presenta os traballos atendendo as pautas 
proporcionadas, con orde, estrutura e limpeza e utilizando 
programas de presentación. 
- Recoñece os efectos beneficiosos do exercicio físico para
á saúde e os prexudiciais do sedentarismo, dunha dieta 
non equilibrada, do alcohol e outras substancias. 
- Ten interese por mellorar a competencia motriz.
- Describe os exercicios realizados, usando os termos e 
coñecementos que sobre o aparello locomotor se 
desenvolven na área de ciencias da natureza.
- Describe as habilidades motrices básicas axustándose a 
un obxecto e a uns parámetros espazo-temporais. 

EDUCACIÓN MUSICAL:

- Identificar e describir as características de elementos 
musicais e calidades dos sons do contexto.

- Analizar a organización de obras musicais sinxelas ou 
fragmentos, e describir os elementos da linguaxe musical 
convencional que as compoñen.

- Coñecer e identificar as principais familias dos 
instrumentos, e identificar as principais características de 
instrumentos doutras culturas.

- Interpretar un repertorio básico de acompañamentos, 
cancións e pezas instrumentais, en solitario ou en grupo, 
mediante a voz ou instrumentos, utilizando a linguaxe 
musical, valorar o traballo feito, avaliar o resultado e 
propor accións de mellora.

- Participar en producións musicais sinxelas de xeito 
desinhibido e pracenteiro, amosando confianza nas 
propias posibilidades e nas das demais persoas, mostrando
actitudes de respecto e colaboración.

- Explorar e utilizar as posibilidades sonoras e expresivas 
de diferentes materiais, instrumentos e dispositivos 
electrónicos.

- Describe e dá información salientable sobre elementos 
da linguaxe musical presentes nas manifestacións musicais
e nos sons do contexto.
- Identifica e utiliza correctamente os elementos da 
linguaxe musical traballados.

- Identifica de xeito visual e auditivo os instrumentos.

- Interpreta pezas vocais e instrumentais sinxelas con 
distintos agrupamentos, con e sen acompañamento.

- Amosa respecto e responsabilidade no traballo individual
e colectivo.

- Emprega instrumentos materiais e dispositivos 
electrónicos e informáticos para crear acompañamentos



- Empregar as posibilidades expresivas do propio corpo en
coordinación coas demais persoas, para realizar 
representacións musicais colectivas de xeito lúdico.

- Interpretar un repertorio básico de danzas propias da 

cultura galega e doutras culturas.

- Identifica e utiliza o corpo como instrumento para a 
expresión de sentimentos e emocións, e como forma de 
interacción social.

- Controla a postura e a coordinación coa música cando 
interpreta danzas.

EXPRESIÓN ARTÍSTICA:

- Exploración de materiales, texturas, formas … sobre 
diferentes soportes.

- Identificar e describrir os materiais. Utensilios e 
soportes, texturas, formas e cores, comprobando as 
posibilidades que achegan para a acción artística.

- Preparación de documentos propios da comunicación 
artística: Carteis, programas e guías.

- Uso de texturas para crear obxectos e imaxes.

- Traza ángulos de 30, 60 e 90 graos, utilizando as 
ferramentas básicas.

- Debuxa aspectos sobre a vida cotiá.

- Analiza as posibilidades de materiais, texturas, formas e 
cores aplicados sobre diferentes soportes.

- Confecciona carteis, programas, … coa axuda de 
ferramentas básicas, individualmente e en grupo.

- Experimenta coa superposición de planos para crear 
volume.
- Coñecer e utilizar as ferramentas básicas do debuxo 
xeométrico.

RELIXIÓN:

- Sitúa e valora a presenza da Virxe María nos momentos 
culminantes da vida de Cristo, recoñecendo que ocupa un 
lugar especial na salvación.  

-Saber algún nome que se lle da a  Virxe. 

- Escribir frases a partir de grupos de palabras claves. 

- Realización de actividades de completar 

- Escribe frases que resumen os feitos máis importantes do
relato bíblico. 

- Resolve un encrucillado ou sopa de letras sobre os 
conceptos máis significativos . 

- Recoñece e expresa correctamente a ensinanza da lectura
sobre a Virxe. 

EDUCACIÓN EN VALORES:

 - Estruturar un pensamento efectivo e independente 
empregando as emocións de forma positiva.

- Desenvolver o propio potencial, mantendo unha 
motivación intrínseca e esforzándose para o logro de 
éxitos individuais e compartidos.
-  Contribuír á mellora do clima do grupo amosando 
actitudes cooperativas e establecendo relacións 
respectuosas.

-Coñecer e expresar as notas características da 
convivencia democrática e a importancia dos valores 
cívicos na sociedade democrática realizando 
razoamentos críticos.

- Empregar as novas tecnoloxías desenvolvendo valores 
sociais e cívicos en contornos seguros.

- Expresa os seus sentimentos, necesidades e dereitos, á 
vez que respecta os dos e das demais nas actividades 
cooperativas.

- Realiza unha autoavaliación responsable da execución 
das tarefas, expresando propostas de mellora.
- Establece e mantén relacións emocionais amigables, 
baseadas no intercambio de afecto e a confianza mutua.

- Participa no benestar da contorna próxima baseándose 
nos dereitos e deberes dos cidadáns e cidadás.

- Argumenta a importancia dos valores cívicos na 
sociedade democrática.

- Realiza un uso ético das novas tecnoloxías.



2. Avaliación e cualificación

Avaliación

Procedementos:
-Escritos  e presentados a través da plataforma eva-edixgal
-Orais a través de reunións grupais e individuais  en  clases virtuais por vídeo-
conferencia (Webex)
-Observación directa e sistemática en clases virtuais por  vídeo-conferencia.
-Observación directa da actividade rexistrada da rede

Instrumentos:
- Comunicacións de Tarefas   de investigación on line  deseñadas polo equipo de
nivel  que unha vez resoltas  polo alumnado  son enviadas para a súa 
cualificación (Entorno eva-edixgal) 
- Cadernos  do alumno.
- Preguntas individuais e de grupo formuladas en chat e vídeo-conferencia-clase 
virtual (Webex)
-  Resolución de actividades interactivas.
- Participación do alumno/a nas clases virtuais, en foros, chats, mensaxería
-  Postas en común. (Webex)
-  Entrevistas individuais a través de Webex
- Listas de control de participación na mensaxería instantánea, nos foros, nos      
chats de clase , na clase virtual por vídeo-conferencia.
- Rexistros de  entrada e saída na plataforma Eva-Edixgal.

Cualificación
final:

Manterase a cualificación da segunda avaliación podendo subir nota tras 
avaliar o traballo desenvolvido na terceira avaliación, tendo en conta  que  a 
avaliación é continua e formativa polo que  ademais de contar coa rexistrada na
avaliación do 2º  trimestre, sumarase a motivación, o interese e actitude 
amosado cara a materia  e, especialmente nesta ocasión, o esforzo  por seguir e 
intentar cumprir coas tarefas da materia propostas na plataforma Eva-Edixgal.



3. Metodoloxía e actividades do 3º trimestre (recuperación, reforzo, repaso, e no seu caso 
ampliación)

3. METODOLOXÍA  (Alumnado con conectividade e sen conectividade)

-Todo o alumnado ten neste momento conectividade ( solicitouse ao Concello para o alumnado que
non tiña).
-Reunións de  coordinación do equipo  de nivel  case diarias para programar actividades e tarefas a
través de vídeo-conferencia , videochamada ,conversa telefónica ,WhatsApp e correo electrónico.
-Reunións de coordinación cos membros do equipo de orientación con certa frecuencia a través de 
vídeo-conferencia, videochamada, conversa telefónica , WhatsApp e correo electrónico.
-Coordinación con outros equipos polas mesmas canles.
-Comunicación coas familias do noso alumnado por correo electrónico, conversa telefónica ,  
vídeo-conferencia 
-Comunicación co noso alumnado a través de correos a súa familia, mensaxería edixgal, foros, 
conversas (chats) e video-conferencia.
- Plantexamento de actividades e tarefas  no entorno eva-edixgal, seguimento, corrección e 
cualificación das mesmas.
-Clases virtuais diarias cos seguintes obxectivos:
a)Planificar a sesión con antelación.
b)Aproveitar a opción de compartir pantalla  o que posibilitará amosar o que estamos vendo 
durante as explicacións, facer presentacións, corrixir tarefas, proxectar vídeos e incluso que o  
alumnado poida compartir a súa pantalla.
c)Participación variada do alumnado situándoo en diversos roles: escoitando, lendo, mirando, 
falando...
d)Xerar debate establecendo quendas de palabra.

3.  ACTIVIDADES

LINGUA CASTELÁ/  LINGUA GALEGA /  MATEMÁTICAS / C. NATURAIS/C. SOCIAIS

•  ACTIVIDADES DE  RECUPERACIÓN  E  REPASO:  Na  axenda  da  plataforma  edixgal
temporalízanse  as  actividades  e  tarefas  seleccionadas  e  previamente  programadas  de  forma
coordinada polo equipo de nivel. A maioría destas actividades e tarefas son interactivas, e son
engadidas nos diferentes temas dos libros dixitais do alumnado.  Outras son para realizar no
caderno do alumno/a. Tamén se inclúen  retos, xogos, mapas conceptuais... Trátase de actividades
de repaso e reforzo dos contidos vistos na 1ª e 2ª avaliación. Adiantaranse algúns contidos xa
introducidos  no  curso  pasado  .  O  alumnado  accede  facilmente  a  esta  axenda,   facendo  as
preguntas que necesite para a súa resolución  a través de mensaxería, chat, clase virtual por vídeo-
conferencia...
ACTIVIDADES DE REFORZO: Estanse a deseñar este tipo de actividades para o alumnado que
o precise de forma coordinada co equipo de orientación. Faránselles chegar por correo electrónico
ou  correo  ordinario,   indicaránselles  as  pautas  para  a  realización  deste  traballo  e  farase  un
seguimento do mesmo tanto por parte da titora como polas mestras de PT e AL.
• TAREFAS DE INVESTIGACIÓN : engádense estas tarefas nas diferentes materias para ser
resoltas ou en liña ou adxuntando un  documento en  open office, corríxense e cualifícanse on
line.
•  AMPLIACIÓN  E  ENRIQUECEMENTO  CURRICULAR:  fichas  con  actividades  de  maior
dificultade  de resolución (enviadas por correo electrónico), seguimento deste traballo, reunión
por vídeo-conferencia co alumnado para seguimento e posta en común das actividades e tarefas
realizadas.

 •  ADAPTACIÓN CURRICULAR : os contidos preséntanse de forma máis pautada, con maior



apoio gráfico, seguindo   unha secuencia de aprendizaxe que facilita a adquisición de competencias
por parte dos alumnos. O equipo de orientación e as mestras especialistas de PT e Al colaboran na
preparación do material, na comunicación coas familias por teléfono e correo electrónico  para
facerlles chegar o material preparado  aos alumnos que o requiren. Tamén establécese  un horario
de clases virtuais de apoio a estes alumnos/as.
 

LINGUA INGLESA:

. Actividades interactivas de repaso  e reforzo dos contidos adquiridos na 1ª e 2ª avaliación.

. Actividades integradas nas secuencias de aprendizaxe

. Práctica de hábitos que exerciten a atención e a escoita activa 

. Lectura de textos en diferente formato, actividades sobre a lectura: busca de información. 

. Actividade de animación a lectura coa colaboración do auxiliar de conversa Tyler para promover 
a lectura en lingua estranxeira. Libro: “The mystery in the mall”

EDUCACIÓN FÍSICA:

  Adaptadas ao coñecemento das tarefas  en e-dixgal e na aula virtual
     • Beneficios da actividade física 
     • Habilidades motrices básicas 
     • Músculos e ósos do corpo 
     • Elementos do aparato locomotor 
     • Hábitos alimenticios saudables

EDUCACIÓN MUSICAL:

- Frauta: partituras con acompañamentos.
- Actividades musicais:  Audicións. Linguaxe musical. Historia da música. Musicogramas. 
Outras actividades...
- Xogos musicais.
- Exercicios de percusión  corporais
- Obradoiro de instrumentos musicais.
- Bailes e danzas.

EXPRESIÓN ARTÍSTICA:

- Adaptadas ao coñecemento e aos contidos.

RELIXIÓN:

   Tódalas actividades  propostas para o 3º trimestre, foron postas na web para os distintos cursos, 
adaptadas as idades  a  os coñecementos  que xa tiñan  adquiridos anteriormente, sendo de repaso e
de reforzo. 

EDUCACIÓN EN VALORES:

. Actividades e tarefas encamiñadas a tomar conciencia sobre as súas emocións e estados de ánimo,
anotando as súas reflexións  nun diario .
. Actividades pensadas para favorecer o desenvolvemento de actitudes de comprensión e 
solidariedade, respecto, responsabilidade e tolerancia.
. Tarefas de investigación empregando diferentes soportes  sobre a necesidade de garantir os 
dereitos básicos de todas as persoas.



3.  MATERIAIS E RECURSOS

LINGUA CASTELÁ/ LINGUA GALEGA/ MATEMÁTICAS/ C. NATURAIS /C. SOCIAIS

-Equipos edixgal do alumno.
-Entorno Virtual de Aprendizaxe : O EVA forma parte do proxecto E-DIXGAL: utilizamos a 
axenda para incluír como evento as actividades e tarefas diarias, a mensaxería instantánea, 
actividade foro , actividade conversa (chat) , a actividade tarefa......
-Libros dixitais que incorporan elementos de interactividade, ligazóns, animacións, vídeos 
titoriais...
-Actividades integradas nas secuencias de aprendizaxe.
-Ligazóns  de actividades existentes na nosa web.
-Aproveitamento de recursos educativos en internet:procura de imaxes, vídeos,  información ou 
curiosidades e selección e organización para transformar estes elementos en coñecemento.
-Servizo de vídeo-conferencias (WEBEX)

LINGUA INGLESA:

- Equipos edixgal do alumnado
- Libro dixital interactivo
- Emprego da axenda no entorno eva-edixgal para incluír as actividades e tarefas semanais. 

EDUCACIÓN FÍSICA:

Recursos didácticos aloxados na Aula virtual do centro e na plataforma Eva-Edixgal.

EDUCACIÓN MUSICAL:

Recursos didácticos aloxados na Aula virtual do centro e na plataforma Eva-Edixgal.

EXPRESIÓN ARTÍSTICA:

Édixgal, fichas de refuerzo, remate dos traballos. Agarimo polos traballos realizados.

RELIXIÓN:

- Unha boa conexión ( nalgúns momentos non funcionaba, pola saturación das redes ou mala rede) 
- Un ordenador(profesor), un ordenador(familia/ alumnado)  impresora- papel, material 
escolar(colores, rotuladores, pegamentos....). 
- Enlaces a youtube de vídeos e música de temática  relixiosa para nenos/as.  
- Enlaces a páxinas de entretemento de materia relixiosa para nenos/as. 

EDUCACIÓN EN VALORES:

- Uso da axenda incluída no entorno eva-edixgal para indicar a secuenciación das actividades e 
tarefas 
- Caderno do alumnado
-Aproveitamento de recursos educativos en internet: procura de imaxes, vídeos,  información ou 
curiosidades e selección e organización para transformar estes elementos en coñecemento.



4. Información e publicidade.

4. INFORMACIÓN E PUBLICIDADE.

A  información ao alumnado e ás familias realizouse a través das seguintes ferramentas:

- Páxina web do colexio.
- Aula virtual do colexio.
- Plataforma Snappet. (1º e 2º de Primaria)
- Plataforma Anaya (4º de Primaria)
- Plataforma Eva-Edixgal (5º e 6º de Primaria)
- Correo electrónico.
- Wassap.
- Comunicación telefónica.
- Correo postal (en casos excepcionais).

A publicidade deste documento realizarase a través da páxina web do colexio.


